SAMPUN SIAP DERENG SANGU KITA?
(SINAU SAKING PIDATO KAPISAN NABI 2 NALIKA HIJRAH WONTEN MADINAH)

mlsfjm\m gﬂh"”
KHOTBAH PISANAN
PR N o% At Q%o T A% oot sA_oz o Qi y ow . ok oso_ Y]
gm_jdji_'ajcd\&ﬂjjjmjwjﬁmcww\ujﬂﬁmﬂ

£0% o

M&j‘ddﬂ)\ﬁﬂ\bd@wcum\umUAjM\Jj

P

shie 1adas UGnm G agaly A0 3Ly ¥ ads 4 ) a) Y A agsls

‘dwjj
e.g_’_uwj‘ulém\jd\écj AV L_A.Gd‘)b/"/jdm?éj\
wuwm”s.mj\‘wﬂu\wu"“u\wﬂ\ 3 gl

-~

\Js.a\ \}M\wﬂ\@\u Fﬂ\m&géﬁi&\d& ujs.mj\)umm\

A3 a0 ok (ha c&yaeﬁ)m”ﬁu;\eﬁ@@@mmyﬁ
Ll 1338 56 a8

Jamaah Jumat ingkang dipun rahmati Allah,

Puji saha syukur sumangga kita aturaken wonten ngarsa dalem Allah SWT awit saking
nikmat umur, kasarasan, saha kalodhangan wektu saéngga kita saged tindak nglampahi
jejibahan sholat jumat wonten masjid punika. Shalawat saha salam mugi tansah katur kagem
junjungan kita, Nabi Agung Muhammad %, dalah kulawarga, sahabat, saha para penderekipun
ngantos akhir zaman.

Minangka khotib, kula wasiat mliginipun kagem dhiri kula piyambak saha umumnipun
dhumateng para jamaah sekalian: sumangga kita tingkataken ketakwaan kita dhumateng Allah
SWT kanthi saestu-estunipun taqwa. Derek dawuhipun Allah ing QS. Ali Imran ayat 102
ingkang sampun kulo waos ing ngajeng, ingkang ategesipun : “ He wong-wong kang padha
iman, takwao sira marang Allah kanthi takwa kang bener-bener takwa. Lan sira aja pisan-
pisan mati kajaba netepi agama Islam™

Jamaah Jumat ingkang mulya,

Nalika setunggal bangsa utawi kelompok masyarakat nampani pemimpin anyar ing
papan ingkang anyar, biasanipun pidato kapisan dipunisi kanthi janji politik, program
pembangunan ekonomi, utawi pertahanan militer. Nanging, sumangga kita tingali momen
paling sejarah ing peradaban Islam: nalika Rasulullah ¥ kapisan jumangkah suku wonten ing
Madinah nalika peristiwa hijrah.



Kados dene ingkang dipun riwayataken dening sahabat Abdurrahman bin Auf RA ing
kitab Dalailun Nubuwwah Kkaryanipun Imam Baihaqi, pidato kapisan Nabi % ing Madinah
justru boten ngrembag peta politik, perang, utawi strategi ekonomi. Rasulullah # langkung
milih ketok pintu atinipun saben manungsa kanthi weling ingkang sanget mendasar babagan
hakikat kagesangan.

Wonten gangsal weling wigati ing pidato kasebat ingkang patut dados renungan kita
sesarengan: Sampun Siapkah Sangunipun Kita?

1. Wigatinipun Nyawisaken Sangu Piyambak Kagem Akhirat

Nabi # bersabda :

"Wong-wong kabeh, padha siapna sangu kanggé dhiri sira kabeh."”
Kita sedaya ing donya punika minangka musafir. Bedanipun, wonten tiyang ingkang
fokus nyawisaken sangu perjalanan, dene tiyang sanesipun katungkul nglaras kaendahan
ing pinggir margi nganti lali marang papan tujuan utamanipun.

2. Kesadaran bilih Pejah punika Pasti saha Dadakan
Nabi # nglambaraken bilih tiyang saged dipun pundhut nyawanipun kanthi dadakan,
ngantunaken bandha saha urusan donyanipun kados "menda tanpa angon”.

Nalika ajal teka penggawean durung rampung, usaha durung rampung, nanging kab¢h
kudu ditinggalake. Ing ngarsane Allah benjing, boten wonten pengacara, boten wonten juru
bicara, saha boten wonten "tiyang dalem". Kita bakal jumeneng piyambak nyunggi tanggel
jawab panggawean kita.

Flrmampun Allah SWT mg QS Ali ‘Imran ayat 185

"Saben-saben kang duwe nyawa bakal ngrasakake mati. Lan besuk ing dina kiamat piwalesmu
bakal dicukupake. Sapa sing didohke saka neraka lan dilebokake ing surga, mangka
sejatine dheweke wus nemu kabagyan. Lan panguripan ing donya iku mung kabagyan
kang nasarake."

3. Saben Nikmat ingkang Dipun tampi bakal Dipun tangletaken
Ing akhirat benjing, Allah SWT mboten bakal nyuwun pirsa sepira akehe tabungan
utawi Jembare tanah kita, nangmg

"Apa durung teka Utusan-Ku marang sira kang ngabarake? Lan Aku wus ngewahi
sira bandha lan nikmat kang akeh, banjur apa kang wus sira siapake kanggé dhiri nira
dhewe?"

Kita asring sibuk nyawisaken masa depan anak-anak kita, lan punika mulya. Nanging
tragis sanget menawi wonten tiyang ngedharake warisan miliaran rupiah kagem ahli



warisipun, nanging lali ngedharake amal kagem keslametan dhirinipun piyambak ing
akhirat.
Allah SWT ngendika:

"Banjur sira kabeh ing dina iku bakal ditakoni babagan nikmat (kang wis sira
bangga-banggakake ing donya)." (QS. At-Takatsur: 8).

4. Gampange Ngreksa Dhiri saking Neraka Liwat Sedekah
Rasulullah # maringi jalan keluar ingkang ringkes sanget:

"Sapa kemawon kang kuwawa ngreksa raine saka geni neraka senajan mung kanthi
separo woh kurma, mangka lakonana."
Panjenenganipun boten nuntut kita nyedekahaken sedaya bandha utawi setunggal

kebon kurma. Sampun nate ngremehaken kabecikan sekedhik punapa kemawon, amargi
saged ugi amal ingkang alit punika ingkang nyelametaken kita saking siksa neraka.

5. Tembung ingkang Sae yaiku Dalan Keslametan
Menawi bandha boten gadhah kagem disedekahaken, Nabi # nutup kanthi weling:
"Lan sapa kemawon kang ora nduweni (bandha kanggé sedekah), mangka kanthi
tembung kang becik."”

Tembung ingkang santun, mesem ingkang tulus, saha pitutur ingkang ngedhemaken
ati sesami yaiku sedekah ingkang dhuwur tinemu ing ngarsanipun Allah SWT.

Jamaah Jumat ingkang bahagia,

Rina punika, sumangga kita nyuwun pirsa dhumateng dhiri kita piyambak ing
tengahing rutinitas saha kesibukan donya ingkang boten wonten entekipun punika: "Menawi
dina iki yaiku dina pungkasan kita ing donya, sangu apa kang wis bener-bener siap kita
gawa?"

